Arolwg o hyder pobl LHD yn y system Cyfiawnder Troseddol 2011
Canfyddiadau Ystadegol 
Roedd yr arolwg ar agor am 8 mis, ymatebodd 124 o bobl gan ddefnyddio dau gyfrwng - llenwi arolwg ar-lein a llenwi copïau caled, a hyrwyddwyd mewn nifer o ddigwyddiadau LHD allweddol ledled Cymru yn ystod y cyfnod ee: Mardi Gras Gogledd a De Cymru.
Gofynnwyd i’r sawl a ymatebodd pa heddlu oedd yn gyfrifol am eu hardal:

· 44% - De Cymru
· 30% - Gogledd Cymru
· 15% - Gwent

· 11% - Dyfed Powys

Yn ystod y pedair blynedd diwethaf roedd
· 48% wedi dioddef trosedd casineb homoffobaidd
· 32% heb wneud unrhyw beth am y mater
· 15% wedi gwneud cwyn 

· 19% wedi cysylltu â’r heddlu
· 2% wedi cysylltu gyda Cymorth i Ddioddefwyr
· 3% wedi cysylltu gyda Stonewall Cymru

· Llai na 1% wedi cyrraedd i’r llys
· 49% HEB ddioddef trosedd casineb homoffobaidd
Gofynnwyd i’r sawl a ymatebodd am eu bodlonrwydd gyda’r gwaith sy’n cael ei wneud i daclo camdriniaeth homoffobaidd, ac i nodi eu barn am waith yr heddlu, llysoedd, Cymorth i Ddioddefwyr a Stonewall Cymru i daclo camdriniaeth homoffobaidd yn eu hardal. Roedd yr atebion yn amrywio rhwng: 

· Stonewall Cymru -  83% ardderchog / da, 10% Gweddol a 7% gwael / gwael iawn
· Cymorth i Ddioddefwyr - 64% ardderchog / da, 25% gweddol a 11% gwael / gwael iawn
· Heddlu - 39% ardderchog / da, 37% gweddol a 24% gwael / gwael iawn
· Llysoedd - 13% ardderchog / da, 43% gweddol a 44% gwael / gwael iawn
Gofynnwyd i’r sawl a ymatebodd a oedd eu hyder i gwyno am gamdriniaeth homoffobaidd wedi cynyddu dros y pedair blynedd diwethaf:

Dywedodd 60% bod eu hyder wedi cynyddu 
Dywedodd 19% NAD oedd eu hyder wedi cynyddu 

Roedd 21% yn ansicr
Gofynnwyd i’r sawl a ymatebodd a oedd unrhyw un o’r canlynol wedi cynyddu eu hyder yn y ffordd yr oedd troseddau casineb homoffobaidd yn cael eu taclo. Yr ymatebion:

1. 18% - prosiect Dydy Trosedd Ddim yn Ddigri, Cymorth i Ddioddefwyr
2. 17% - cynlluniau adrodd dienw
3. 15% - mwy o ymwybyddiaeth am faterion LHD mewn cyfiawnder troseddol
4. 12% - canllawiau adnoddau
5. 11% - posteri ar fysiau
6. 10% - archwilio troseddau casineb homoffobaidd gan yr heddlu a Gwasanaeth Erlyn y Goron
7. 9% - matiau diod
8. 8% - swyddogion cyswllt LHDT heddlu Gwent

Cwestiwn 10:

Cafwyd atebion i’r cwestiwn canlynol gan 64 o’r sawl a ymatebodd. Mae’r atebion wedi’u gosod mewn pedwar grŵp sylfaenol: y weithred o gwyno wrth yr heddlu; ymateb yr heddlu; y system cyfiawnder troseddol, ac asiantaethau cymunedol ac eraill.

Cwestiwn: Beth arall ellid ei wneud yn ystod y pedair blynedd nesaf gan yr heddlu, llysoedd, Cymorth i Ddioddefwyr, Stonewall Cymru i gynyddu eich hyder bod troseddau casineb homoffobaidd yn cael eu taclo. Pe byddwn yn dioddef trosedd casineb homoffobaidd, byddai gennyf fwy o hyder i wneud cwyn a gofyn am gymorth pe bai…………………
1. Cwyno wrth yr heddlu:
Pe byddwn yn dioddef trosedd casineb homoffobaidd, byddai gennyf fwy o hyder i wneud cwyn a gofyn am gymorth pe bai …………………
· ………..rhywun wedi gwrando y tro cyntaf i mi gwyno am drosedd casineb. Yr unig beth a gefais y tro diwethaf oedd pentwr o daflenni a DIM camau o gwbl... Rwy’n ddigon cryf i ofalu amdanaf fy hun.
· Sicrwydd y byddwn yn cael fy nghymryd o ddifrif, ac o bosib cefnogaeth emosiynol ychwanegol, yn arbennig mwy o ddealltwriaeth gan yr Heddlu. 

· Y pwynt cyswllt cyntaf yw’r pwysicaf, oherwydd gall camdriniaeth homoffobaidd  fod yn drawmatig. Gall adael marc anweledig – gall presenoldeb cadarn, cysurlon fynd ymhell i liniaru’r math hwn o drawma. Mae cwyno am y drosedd a’i weld yn cael ei gymryd o ddifrif ynddo’i hun yn weithred sy’n gwella a grymuso. 

· Pan gwynais am y digwyddiad roedd yr heddwas yn wych, ond pan oedd angen i mi roi datganiad, doedd yr heddwas hŷn ddim cystal. 

· Sicrwydd y byddwn yn cael fy nghymryd o ddifri!!!! 

· Gwybod bod mwy o bobl yn cwyno am droseddau o’r fath, a’u bod yn cael eu trin mewn ffordd deg. 

· Ffyrdd amlycach o gwyno am y troseddau. 

· Modd cael person cyfarwydd yn dyst i gyfweliadau. Methodd yr heddlu adrodd bod y digwyddiad yn un homoffobaidd. Hefyd ceisiwyd newid y digwyddiad i fod yn un a fyddai’n achosi ‘llai o gywilydd'. 

· Mwy o ymwybyddiaeth am y gweithdrefnau a’r hyn oedd cwyno am drosedd o’r fath yn ei olygu. Ni fyddai’n croesi fy meddwl i gwyno am unrhyw beth nad oedd yn wirioneddol ddifrifol. 

· Mwy o ffydd yn yr Heddlu lleol yn y lle cyntaf. Rwy’n dioddef camdriniaeth homoffobaidd yn gymharol reolaidd, gyda phobl yn gweiddi arnaf ar y stryd ayyb. Ond dydw i ddim yn cwyno, oherwydd beth all yr Heddlu ei wneud? Rwyf wedi prynu tŷ mewn rhan galed iawn o Gaerdydd, a dydw i ddim am dynnu sylw ataf fy hun oherwydd mae lladrata a fandaliaeth yn uchel yn yr ardal cyn dechrau!
· Sicrwydd y byddai’n arwain at ganlyniad llwyddiannus. 

· Profais drosedd casineb homoffobaidd ar drên o Aberystwyth. Dewisais beidio cwyno wrth Heddlu Trafnidiaeth Prydain gan fy mod yn ofni dialedd, gan fy mod yn teithio’n rheolaidd ar y trên. 

· Ni wnaeth cwyno am drosedd casineb a gyflawnwyd gan ddyn hoyw yn fy erbyn i fel menyw hoyw wneud i mi deimlo y byddwn yn cael fy ngheryddu am ymddwyn mewn ffordd homoffobaidd. 

2. Ymateb yr Heddlu: 

Pe byddwn yn dioddef trosedd casineb homoffobaidd, byddai gennyf fwy o hyder i wneud cwyn a gofyn am gymorth pe bai…………………
· ……….. sicrwydd na fyddai neb yn yr heddlu yn homoffobaidd
· mwy o sôn am waith yr heddlu wrth daclo enghreifftiau o hyn, yn cynnwys ceryddu am alw enwau yn rheolaidd. Mae galw enwau a bygwth yn cael ei anwybyddu o hyd.
· Rwyf am i’r heddlu dargedu troseddwyr.
· ...yn cael ei gymryd o ddifrif. O weld yr hyn a ddigwyddodd i’m cefnder, nid oedd yr heddlu’n poeni. Maent yn gwneud mwy i gadw’r troseddwr yn hapus na’r dioddefwr. Ychydig iawn o ffydd sydd gennyf yn y system cyfiawnder troseddol gan fod mwy o hawliau gan y troseddwyr na’r dioddefwyr! 

· Pe byddwn yn teimlo’n gysurus yn mynd at yr Heddlu. 

· Sicrwydd bod ymateb cyflym yn debygol. Mae’r mwyafrif o ymosodiadau ar lafar yn digwydd ar y stryd, gan ddieithriaid, ac maent yn aml yn symud ymlaen yn gyflym, ac mae’n cymryd amser i wneud yr alwad. 

· Pe na bai’r heddlu mor anobeithiol. 

· Rwy’n teimlo y dylai’r heddlu gael hyfforddiant dwfn ar faterion cyfeiriadedd rhywiol ac am effaith troseddau casineb homoffobaidd.

· PE BAI GEN I HEDDWAS PENODOL AR GYFER FY STRYD 

· Pe byddwn yn teimlo eu bod yn deall rhywbeth am ddeurywioldeb, biffobia a throseddau casineb biffobaidd. Pobl lesbiaidd a hoyw fu’n gyfrifol am y mwyafrif o’r digwyddiadau yr wyf wedi’u profi. Byddwn yn teimlo’n hurt ac yn ofni na fyddwn yn cael fy nghymryd o ddifrif pe bai’n rhaid i mi gwyno am drosedd casineb homoffobaidd lle’r oedd y troseddwr yn lesbiaidd neu hoyw. Oni bai bod yr heddlu neu eraill yn adnabod troseddau casineb biffobiadd a’r gwahanol faterion mae pobl ddeurywiol yn eu hwynebu o fewn cymunedau LHD, ni fyddaf yn cwyno am ddigwyddiad biffobaidd oni bai ei fod yn ymosodiad corfforol difrifol.
· Heddlu’n fwy gweladwy wrth godi ymwybyddiaeth ymysg y gymuned hoyw, ac nid dibynnu ar dargedu’r gymuned hoyw sy’n mynychu’r bariau hoyw. 

· Dylai’r heddlu weithio mewn ysgolion i daclo homoffobia ymysg pobl ifanc. 

Galw am Heddweision LHDT :

· Pam nad oes heddweision LHDT yng Ngogledd Cymru? 

· Gallwn siarad gyda heddwas lesbiaidd neu hoyw 

· Pe bai swyddogion gweladwy a phwyntiau cyswllt haws, megis ar-lein
· Pe byddwn yn gwybod bod gan fy heddlu lleol swyddog cyswllt LHDT
· Mwy o swyddogion cyswllt LHDT ledled pob ardal heddlu, ac adroddiadau mwy tryloyw am ganlyniadau. Mwy o heddweision LHDT. 

· Pe bai gan yr heddlu swyddogion cyswllt LHDT, mwy o achosion yn mynd i’r llys, a chyhoeddusrwydd i’r canlyniadau, 

· Pe bai mwy o heddweision agored hoyw i siarad gyda hwy 

· Pe bai modd i mi siarad gyda pherson LHDT penodol yn yr heddlu a’r system cyfiawnder troseddol 

· Pe byddwn yn gwybod am swyddog cyswllt LHDT i fynd ato.

· Pe byddwn yn gwybod bod nifer o heddweision agored lesbiaidd a hoyw. Os nad yw’r swyddogion yn agored, beth mae hynny’n ei ddweud am yr heddlu eu hunain? 

· Mwy o gydlynu LHDT ledled pob ardal heddlu a mwy o adroddiadau tryloyw o’r canlyniadau 

Negeseuon at heddluoedd penodol:

Heddlu Dyfed Powys:

· ………..Pe byddwn yn teimlo y byddai Heddlu Dyfed Powys yn ei gymryd o ddifrif, dydw i ddim yn ymwybodol o unrhyw beth sy’n cael ei wneud naill ai o fewn yr heddlu neu i ymgysylltu gyda’r cyhoedd. Felly rydw i a phobl eraill LHD yn gyndyn o adrodd am broblemau. Mae Heddlu Dyfed Powys yn homoffobaidd tuag at heddweision hoyw, felly sut gall y cyhoedd deimlo eu bod yn cael eu cefnogi? Oes mae un neu ddau sy’n codi llais ac yn canmol Heddlu Dyfed Powys, ond mae llawer mwy yn cadw eu pennau i lawr ac yn ceisio peidio tynnu sylw at eu rhywioldeb. Nid dyma’r ffordd i gael gweithlu cysurus. 

Heddlu Gwent:
· ………Pe byddwn â hyder yn yr heddlu. Yn anffodus, mae heddlu Gwent wedi profi, dro ar ôl tro, eu bod yn aneffeithiol. Rwyf wedi bod yn dyst i droseddau yn erbyn pobl ag anabledd, ac wedi dioddef lladrad fy hun. Roedd heddlu Gwent yn feirniadol a dideimlad ym mhob achos yn fy mhrofiad i, ac rwyf wedi clywed adroddiadau tebyg gan bobl eraill sydd wedi dioddef troseddau. Nid oes unrhyw un yn fy ardal yn teimlo hyder yn heddlu Gwent, ac maent yn annhebygol o’u galw os fyddant yn dioddef trosedd. 

· Er ei fod yn broblem fawr, gwnaeth yr heddlu rywbeth am y peth yn hytrach na’i anwybyddu neu ei drin fel mater sifil. Cwynais am drosedd, ac ni chafodd ei thrin fel trosedd. Yr unig swyddogion a ymatebodd yn gadarnhaol oedd 2 swyddog benywaidd, un yn swyddog cymorth cymunedol, a sarjant CID gwrywaidd ar fin ymddeol! Heddlu Gwent, gwael iawn! 

3.  Y system cyfiawnder troseddol:

 Pe byddwn yn dioddef trosedd casineb homoffobaidd, byddai gennyf fwy o hyder i wneud cwyn a gofyn am gymorth pe bai…………………
· ……….modd aros yn ddienw, ond gwybod y byddai’r achos yn mynd i’r llys, ac yn arwain at euogfarn.
· Mwy o adroddiadau yn y wasg pan fo rhywun yn cael ei erlyn yn llwyddiannus, oherwydd nid ydym yn clywed am unrhyw un yn cael ei gosbi am drosedd homoffobaidd yn ein hardal. 

· Y gwahaniaeth mwyaf fyddai pe bai ystadegau yn dangos cynnydd mewn euogfarnau llwyddiannus yn achosion troseddau casineb homoffobaidd. 

· Mwy o sylw cyhoeddus, fel posteri, hysbysebion teledu ayyb 

· Sicrwydd y byddai’n arwain at erlyniad a/neu wasanaeth cymunedol.
· Yr holl system â naws yn canolbwyntio mwy ar y dioddefwr. Ar hyn o bryd mae’n ymddangos ei fod yn canolbwyntio mwy ar anghenion yr Heddlu, Gwasanaeth Erlyn y Goron a’r Llysoedd yn hytrach nag anghenion y dioddefwr. 

· Byddwn am weld cydnabyddiaeth o droseddau casineb biffobaidd, gan fy mod yn teimlo’n hurt ac yn ofni na fyddwn yn cael cefnogaeth wrth gwyno am ddigwyddiadau biffobaidd, yn arbennig gan bobl lesbiaidd a hoyw. Rwyf angen gwybod bod yr heddlu a’r llysoedd yn deall materion a phobl LHDT, a byddai trosedd benodol ar gyfer troseddau casineb homoffobaidd a biffobaidd yn helpu hefyd.
· Mwy o ymwybyddiaeth o’r gyfraith/fy hawliau 

· Mwy o dystiolaeth bod troseddau homoffobaidd yn cael eu cymryd o ddifrif. Efallai nad yw’n digwydd yn fy ardal, ond dydw i byth yn darllen adroddiadau yn y wasg am achosion wedi’u datrys. 

· Pe byddwn yn mynd i’r llys ac yn cael fy niogelu rhag i’r wasg gyhoeddi manylion amdanaf. 

· Pe byddwn yn cael galwad ffôn ar ôl cwyno, yn hytrach na llythyr, oherwydd mae llythyr mor amhersonol.
4.  Asiantaethau cymunedol ac eraill: 
Pe byddwn yn dioddef trosedd casineb homoffobaidd, byddai gennyf fwy o hyder i wneud cwyn a gofyn am gymorth pe bai …………………
· ……….. Stonewall yno i helpu
· Mwy o gydlynu gyda grwpiau diddordeb a mwy o fudd-ddeiliaid ar y mater hwn. 

· Grŵp cefnogi perthnasol yn ardal fy heddlu. Rwy’n gwybod am y Rainbow Group ar gyfer pobl iau, ond nid wyf yn ymwybodol o fodolaeth grŵp o’r fath ar gyfer pobl hŷn – os oes un yn bodoli, efallai y dylai gael mwy o gyhoeddusrwydd. 

· Mwy o addysg mewn ysgolion am ddifrifoldeb camdriniaeth homoffobaidd – a’r cosbau 

· Mae angen mwy o ymgyrchoedd gweladwy. 

· Mwy o bobl ifanc lesbiaidd, hoyw a deurywiol yn gwirfoddoli gyda Cymorth i Ddioddefwyr 

· Cymorth i Ddioddefwyr yn fwy o gymorth 

· Mwy o gydlynu gyda’r gymuned leol i godi ymwybyddiaeth am homoffobia / canlyniadau
· Siroedd unigol yn hyrwyddo’r cymorth a’r gefnogaeth sydd ar gael
· Gofod sgwrsio neu wasanaeth i roi cefnogaeth i bobl sy’n delio gyda’r broblem

· Y wasg leol, radio a’r BBC yn defnyddio geiriau fel lesbiaidd, hoyw, trawsrywiol ayyb
· Drwy fynd i mewn i ysgolion a chymunedau a’u haddysgu o oedran cynnar
· Mewn gwirionedd mae llawer eisoes yn cael ei wneud
